
ՈՐՈՇՈՒՄ
1 հուլիսի 2015 թվականի №208Ա
քաղ. Երևան
«ԱՐՄԵՆՏԵԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՀԱՆՐԱՅԻՆ ԷԼԵԿՏՐՈՆԱՅԻՆ ՀԱՂՈՐԴԱԿՑՈՒԹՅԱՆ ԱՄՐԱԿՑՎԱԾ ՑԱՆՑԻ ԵՆԹԱԿԱՌՈՒՑՎԱԾՔՆԵՐԻ ԶԱՐԳԱՑՄԱՆ ՄԱՍԻՆ
Հաշվի առնելով`
ա) Հայաստանի Հանրապետության պաշտպանության նախարարության 2014 թվականի հոկտեմբերի 29-ի NՊՆ/510-1891 գրությունը, որով ներկայացվել է Հայաստանի Հանրապետության հանրային ծառայությունները կարգավորող հանձնաժողովի, Հայաստանի Հանրապետության պաշտպանության, Հայաստանի Հանրապետության տրանսպորտի և կապի նախարարությունների և «ԱրմենՏել» փակ բաժնետիրական ընկերության (այսուհետ` Ընկերություն) համատեղ քննարկման արդյունքում մշակված օպտիկամանրաթելային կապուղիների հասանելիությամբ ապահովման ենթակա Հայաստանի Հանրապետության բնակավայրերի ցանկը,

բ) Ընկերության 2015 թվականի հունվարի 26-ի N012/15-Ս11 գրությունը, որով Ընկերությունը հայտնում է, որ կառուցողաբար է մոտենում Հայաստանի Հանրապետության պաշտպանական կարիքներից ելնելով կապի ուժեղացմանն ուղղված նախաձեռնությանը և 

 հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 1-ին հոդվածի 1-ին մասի 3-րդ, 9-րդ և 10-րդ կետերը, 5-րդ հոդվածի 1-ին մասի 1-ին կետի «գ» ենթակետը, 4-րդ կետը և 54-րդ հոդվածի 2-րդ մասի 6-րդ կետը՝ Հայաստանի Հանրապետության հանրային ծառայությունները կարգավորող հանձնաժողովը որոշում է. 
1. Ընկերությանը` օպտիկամանրաթելային կապուղիների հասանելիության ապահովմամբ զարգացնել իր հանրային էլեկտրոնային հաղորդակցության ամրակցված ցանցի ենթակառուցվածքները` համաձայն հավելվածով սահմանված բնակավայրերի ցանկի և ժամանակացույցի:
2. Սույն որոշումն ուժի մեջ է մտնում ստորագրման պահից։ 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ ՝ 

